
					यह पृष्ठ जाँच लिया गया है।
जायसी.                [८५

हिन्दुस्तानी से अनूदित या अनुकरण हैं।अन्य अनेक के अतिरिक्त एक उल्लेख मैकेन्जी-संग्रह के सूचीपत्र में है जिसमें हिन्दी छंदों का मिश्रण है।
पद्मावत सिंहल की राजकुमारी थी। उसका विवाह चित्तौड़ के राजा, रत्नसेन,के साथ हुआ था;किन्तु १३०३ में अलाउद्दीन द्वारा इस नगर पर अधिकार करते समय,वह और तेरह हजार अन्य स्त्रियाँ,मुसलमान विजेताओं का शिकार बनने के स्थान पर,एक गुफा में बंद होकर स्वयं जलाई हुई भीषण अग्नि में नष्ट हो गई। ल पी० कात्र (Le.P Catrou) ने,जिन्होंने 'मुग़ल-इतिहास (Histoire du Mogol) शीर्षक एक इतिहास लिखा है,१५६९ में अकबर द्वारा चित्तौड़ पर अधिकार किए जाने (और) प्रस्तुत विषय में गड़बड़ कर दी है,और इस संबंध में. उस राजकुमारी का वर्णन किया है जिसे उन्होंने 'पद्मिनी'कहा है;किन्तु 'अकबर-नामा' में उसका उल्लेख नहीं है, साथ ही मेजर डेविड प्राइस द्वारा दिए गए यहाँ पर उल्लिखित घटना से संबंधित विवरण का अनुवाद पढ़ कर कोई भी अपना निश्चय कर सकता है।
इसी लेखक की एक 'सोरठ' शीर्षक रचना है;वह दोहरा नाम के पद्य-भेद में लिखी गई है। कलकत्ते में, बंगाल की एशियाटिक सोसायटी के पुस्तकालय में उसकी एक प्रति सुरक्षित है।

१.देखिए जि०२, पृ० १३८
२.यह बर्बर प्रथा अपने उग्र रूप में अब भी राजपूताना में प्रचलित है। इस विषय के संबंध में'एशियाटिक जर्नल' को जिल्द १७, नई सीरोज, देखिए, पृ०५६और उसके बाद।
३.जि० १, पृ० १८५ और उसके बाद 
४.'मिसेलेनियस ट्रांसलेशन्स फ्रॉम ओरिएंटल लैंग्वेजेज़'— 'पूर्वी भाषाओं से विविध
अनुवाद'-( ऑरिएंटल ट्रांसलेशन फड), जि.२ 
५.-सोरठ, एक रागितो या गौण संगीत शैली का एक नाम

		 इस पृष्ठ का पिछला बदलाव २७ मई २०२१ को १८:०० बजे हुआ था।
	टेक्स्ट क्रिएटिव कॉमन्स ऐट्रिब्यूशन-ShareAlike लाइसेंस के अंतर्गत उपलब्ध है; अतिरिक्त शर्तें लागू हो सकती हैं।
अधिक जानकारी के लिए उपयोग की शर्तें देखें।

